
Assalamualaikum w.b.k, Salam Sejahtera, 

Salam PKK Unggul & Salam 25 Tahun

Politeknik Kota Kinabalu

Alhamdulillah, bersyukur ke hadrat Allah
S.W.T kerana dengan limpah keizinanNya,
kita diberi kesempatan untuk melangkah ke
tahun baharu 2021. Selamat menyambut
tahun baharu 2021 kepada seluruh warga
Politeknik Kota Kinabalu dan seluruh warga
Malaysia. Semoga tahun 2021 memberi
lebih sinar dan kegembiraan, serta akan ada
banyak keajaiban dan berkah di tahun ini.

Kita baru meninggalkan tahun 2020 yang
telah memberikan banyak pelajaran hidup
dan kenangan yang tidak akan pernah
dilupakan oleh sejarah. Kita diuji dengan
kehadiran pandemik Covid-19 di seluruh
dunia. Tahun 2020 juga telah banyak
merubah budaya hidup masyarakat dan
mengajar kita untuk membuat satu
adaptasi dalam kehidupan seharian dengan
norma-norma baharu yang perlu kita
lakukan setiap hari.

Bagi tahun 2021 kita harapkan sesuatu yang
luar biasa. Jika tahun 2020 kita diuji dengan
dugaan dan cabaran yang amat besar, kita
berdoa agar tahun 2021 membawa
semangat baharu untuk kita yang mampu
melonjakkan diri kita ke tahap yang lebih
cemerlang.

Tahun 2021 juga merupakan tahun
istimewa buat warga Politeknik Kota
Kinabalu khususnya, kerana pada 01 Mac
2021 kita bakal menyambut ulang tahun
yang ke-25 tahun penubuhan Politeknik

Kota Kinabalu. Segala kejayaan dan
pencapaian yang telah dikecapi sepanjang
25 tahun kewujudan Politeknik Kota
Kinabalu adalah hasil dari semangat kental,
komitmen dan kerjasama padu yang telah
diberikan oleh warga kerja dan pelajar
Politeknik Kota Kinabalu.

Saya dan pihak Pengurusan Politeknik Kota
Kinabalu ingin mengucapkan setinggi-tinggi
penghargaan dan terima kasih kepada
semua kakitangan dan pelajar Politeknik
Kota Kinabalu, yang telah memberi
kerjasama yang amat baik dalam
membantu memacu Politeknik Kota
Kinabalu ke arah kecemerlangan.

Harapan saya agar Politeknik Kota Kinabalu
akan terus cemerlang dan gemilang dalam
memastikan agenda Politeknik Kota
Kinabalu untuk menjadi institusi
kecemerlangan bakat TVET secara holistik
danmampan, menjadi realiti.

Semoga kita semua diberi kesihatan yang
baik, dan sentiasa mengamalkan kebersihan
kendiri serta patuh kepada prosedur
operasi standard (SOP) setiap masa. Kita
masih belum menang, akan tetapi kita pasti
boleh menang sekiranya KITA JAGA KITA l
KITA JAGA KELUARGA KITA l KITA TEGUH KITA

MENANG.

Sekian dan terima kasih.

Ts. ZAINAB BINTI OTHMAN ASDK

Pengarah
Politeknik Kota Kinabalu, Sabah


